
[bookmark: _GoBack]Білім берудің білім беру-сауықтыру ұйымдарының  
қызметін ұйымдастыру бойынша әдістемелік ұсынымдар

1-тарау.  Жалпы ережелер
[bookmark: z1886]
1.  Білім берудің білім беру-сауықтыру ұйымдарының қызметін ұйымдастыру бойынша әдістемелік ұсынымдар (бұдан әрі – Әдістемелік ұсынымдар) «Білім туралы» Қазақстан Республикасы Заңының 1-бабының 10-3) тармақшасына сәйкес әзірленді және балалардың демалысы мен сауықтырылуын қамтамасыз ету қызметтерін іске асыруға бағытталған негізгі қызметі бар, ұйымдастырушылық-құқықтық нысанына қарамастан білім беру-сауықтыру ұйымдарының қызмет тәртібін ұсынады. 
2. Білім берудің білім беру-сауықтыру ұйымдары – білім беру ұйымдары болып табылатын және білім беру-сауықтыру бағдарламаларын іске асыратын жыл бойы немесе маусымдық жұмыс істейтін балаларды тәрбиелеу және сауықтыру орталықтары (кешендері), Қазақстан Республикасы Оқу-ағарту министрінің 2022 жылғы 3 тамыздағы №348 (нормативтік құқықтық актілерді мемлекеттік тіркеу тізілімінде № 29031 болып тіркелген) бұйрығымен бекітілген Мемлекеттік жалпыға міндетті білім беру стандарты шеңберіндегі оқу қызметін қамтитын білім беру-сауықтыру бағдарламаларын іске асыратын, балалардың білім беру, сауықтыру және мәдени қажеттіліктерін қанағаттандыру мақсатында қызығушылық үйірмелері мен спорт секциялары шеңберінде қосымша білім беру және балаларды, оның ішінде ерекше білім беру қажеттіліктері бар балаларды сауықтыру, жеке адамның, қоғамның және мемлекеттің   мүддесіне бағытталған «Білім туралы» Заңның 40-бабына сәйкес білім беру ұйымдары (бұдан әрі – Ұйымдар) болып табылады.
[bookmark: z1887][bookmark: z1888]3. Ұйымдар өз қызметінде білім беру саласындағы заңнаманы, осы Қағидаларды, Ұйымның жарғысын, Қазақстан Республикасының халықтың санитариялық-эпидемиологиялық саламаттылығы саласындағы заңнамасын басшылыққа алады.
4. Ұсынылатын Ұйым түрлері:
1) жыл бойы жұмыс істейтін балаларға арналған білім беру-сауықтыру орталықтары (кешендері);
2) маусымдық негізде жұмыс істейтін балаларға арналған білім беру-сауықтыру орталықтары (кешендері).
[bookmark: z27]5. Ұйым қызметінің міндеттері:
1) балаларды сауықтыру, демалту, жеке тұлғаны жан-жақты дамыту үшін қажетті жағдайлармен қамтамасыз ету;
2) балалардың рухани-адамгершілік, азаматтық-патриоттық, эстетикалық, дене шынықтыру, еңбек, экологиялық тәрбиесін қамтамасыз ету;
3) баланың тиімді әлеуметтенуіне және кәсіби бағдарлануына, коммуникативтік және көшбасшылық қасиеттерін дамытуға жәрдемдесу;
4) зияткерлік, адамгершілік және физикалық жетілдірудегі жеке қажеттіліктерді қанағаттандыру;
5) балалардың денсаулығын сақтау және нығайту, салауатты өмір салты, жалпы мәдениет пен жазғы демалыс мәдениеті дағдыларын қалыптастыру.
6. Ұйым қызметінің мәні балалардың демалуына, сауығуына және дамуына бағытталған іс-шараларды ұйымдастыру және өткізу болып табылады.

 
2-тарау. Білім берудің білім беру-сауықтыру ұйымдары қызметі туралы

7. Балаларды орналастыру және жайластыру, Ұйымның жұмыс режимін сақтау және ұйымдастыру тиісті санитарлық қағидалардың талаптарын, табиғи-климаттық жағдайларды, терроризмге қарсы қорғалу талаптарын, құқықтық тәртіпті және қоғамдық қауіпсіздікті қамтамасыз етуді, оның ішінде балалардың ұйымдасқан топтарының демалыс орындарына және кері қайту кезінде жол жүрісі қауіпсіздігін ескере отырып айқындалады.
8. Ұйымның қызметі жүзеге асырылатын тіл – мемлекеттік немесе қажет болған жағдайда басқа тілдер.
9. Ұйымдағы педагогикалық қызметке Қазақстан Республикасының еңбек заңнамасына және «Білім туралы» Заңына сәйкес адамдар жіберіледі. Ұйымдағы жұмысқа колледждердің жоғары курс, жоғары және жоғары оқу орнынан кейінгі білім беру ұйымдарының студенттері тартылады. 
10. Ұйымда саяси партиялардың, қоғамдық-саяси және діни қозғалыстар мен ұйымдардың ұйымдық құрылымдарын құруға және олардың қызметіне жол берілмейді.
11. Ұйымдастыру:
1) балалардың бос уақытын тиімді пайдалануды, олардың рухани-адамгершілік дамуын, мәдениет пен өнер құндылықтарына баулуды қамтамасыз ететін мәдени-демалыс, туристік, өлкетану, экскурсиялық қызметті жүзеге асырады;
2) Ұйымдарға балаларды орналастыруды, тұруды, тамақтандыруды ұйымдастырады;
3) балалардың тыныс-тіршілігінің қауіпсіз жағдайларын қамтамасыз етеді;
4) Ұйымда болған кезеңде балаларға медициналық көмек көрсетуді ұйымдастырады;
5) жыл бойы әрекет ететін балалардың психологиялық жағдайын жақсартуға және оларды болу жағдайларына бейімдеуге бағытталған психологиялық-педагогикалық қызметті жүзеге асырады.
Ұйым білім беру қызметін Қазақстан Республикасының заңнамасына сәйкес жүзеге асырады.
Қызметті жүзеге асыруға арналған ұйымдар арнайы рұқсат (лицензия) алу қажет қызметті жүзеге асыруға ұйым осындай рұқсатты (лицензияны) алған сәттен бастап немесе онда көрсетілген мерзімде пайда болады және рұқсаттың (лицензияның) қолданылуы тоқтатылған кезде тоқтатылады.
12. Тәрбиешілерге, тәлімгерлер мен ұйымдастырушы педагогтерге тәрбие жұмысын ұйымдастыруда, балаларды тәрбиелеу мен сауықтырудың озық нысандары мен әдістерін пайдалануда көмек көрсету үшін Ұйымда педагогикалық кеңес құрылады, оған Ұйымның басшысы, оның тәрбие жұмысы жөніндегі орынбасары және педагогтер кіреді. Педагогикалық кеңес ауысымына кемінде екі рет жиналады.
13. Балаларды қабылдау кезінде Ұйым әкімшілігі ата-аналарды (заңды өкілдерді) Ұйым туралы ережемен және ұйымның қызметін реттейтін  құжаттармен таныстырады. Ұйым туралы барлық мәліметтер оның ресми сайтында және әлеуметтік желілерде орналастырылады.
14. Баланың Ұйымда болуы үшін медициналық қарсы көрсетілімдер болмаған жағдайда балалар Ұйымға жіберіледі.
15. Балалардың Ұйымда болуы Қазақстан Республикасының заңнамасымен және балалардың ата-аналарымен (заңды өкілдерімен) жасалған баланың демалысы мен сауығуын ұйымдастыру туралы шартпен реттеледі.
16. Ұйымдағы балалардың қызметі ұйымның ауысым бағдарламаларының бағытына (тақырыбына), балалардың мүдделеріне, ұйымның тәрбиелік және білім беру міндеттеріне байланысты балалардың бір жастағы және әртүрлі жастағы бірлестіктерінде (жасақтар, топтар, командалар) ұйымдастырылады.
Балалар мен олардың ата-аналарының (заңды өкілдерінің) мүдделерін ескере отырып, ұйымда бейіндік ауысымдар, жасақтар, топтар, балалар бірлестіктері, оның ішінде спорттық-сауықтыру, қорғаныс-спорт, туристік, еңбек, экологиялық-биологиялық, техникалық, өлкетану және өзге де қызмет бағытында маманданатын және (немесе) қызметтің тереңдетілген бағыттарын және жеке оқу пәндерін зерделеуді қамтамасыз ететін әртүрлі жастағы балалар бірлестіктері ұйымдастырылады.
Үйірмелер мен секциялардың сандық құрамы, сабақтардың ұзақтығы балалардың жас ерекшеліктерін және санитарлық ережелердің тиісті талаптарын ескере отырып, Ұйымдастыру туралы ережемен анықталады. Сабақтар жеке, топ бойынша немесе үйірменің немесе секцияның барлық құрамымен өткізіледі.
17. Ұйым өз қызметін стационарлық жағдайларда (жыл бойы немесе белгілі бір уақыт кезеңінде (маусымда) жүзеге асырады.
18. Ұйымда мүгедек балалар мен мүмкіндігі шектеулі балалардың Ұйымның әлеуметтік, инженерлік және көлік инфрақұрылымдары объектілеріне және көрсетілетін қызметтерге қолжетімділігі қамтамасыз етіледі, аталған адамдардың Ұйымда іске асырылатын білім беру бағдарламалары бойынша білім алуы үшін арнайы жағдайлар жасалады.
19. Балаларға медициналық көмек көрсету, ұйымның орналасу шарттары, құрылымы, күтімі және ұйымдастыру жұмысын Қазақстан Республикасы Денсаулық сақтау министрінің м. а. 2022 жылғы 10 тамыздағы № ҚР ДСМ-78 бұйрығымен бекітілген «Балалардың сауықтыру және санаторий объектілеріне қойылатын санитариялық-эпидемиологиялық талаптар» санитариялық қағидаларына сәйкес санитариялық-эпидемиологиялық қағидалар мен гигиеналық нормативтерге сәйкес келеді (нормативтік құқықтық актілерді мемлекеттік тіркеу тізілімінде № 29092 болып тіркелген) және Қазақстан Республикасы Төтенше жағдайлар министрінің 2022 жылғы 21 ақпандағы № 55 бұйрығымен бекітілген Өрт қауіпсіздігі қағидаларына сәйкес Өртке қарсы қауіпсіздік талаптарына сәйкес (нормативтік құқықтық актілерді мемлекеттік тіркеу тізілімінде № 26867 болып тіркелген) сәйкес келеді.
20. Жұмыстың мазмұны, нысандары мен әдістерін Ұйымның педагогикалық ұжымы балалардың мүдделерін ескере отырып, адамгершілік, демократия, ұлттық және мәдени-тарихи дәстүрлерді дамыту қағидаттарына сәйкес айқындайды.
Ауысым кезінде жұмыс нысандары мен әдістерін таңдағанда, оның бағытына қарамастан, қызметтің тәрбиелік және сауықтыру бағыттары басым болып қала береді.
21. Ұйымда жұмыс істеуге Қазақстан Республикасының заңнамасында белгіленген тиісті еңбек қызметімен айналысуға шектеулері жоқ адамдар жіберіледі.
22. Ұйымға жұмысқа қабылдау кезінде қызметкерлер қауіпсіздік техникасы, еңбекті қорғау, өрт қауіпсіздігі және су объектілеріндегі адамдардың өмірін қорғау ережелері, терроризмге қарсы қауіпсіздік, балалармен жазатайым оқиғалардың алдын алу бойынша нұсқаулықтан өтеді. 
23. Ұйымның басшысы мен қызметкерлері балалардың Ұйымда болуына, олардың өмірі мен денсаулығына Қазақстан Республикасының заңнамасында көзделген жауаптылықта болады.
24. Ұйымның қызметін қаржылық қамтамасыз ету Қазақстан Республикасының заңнамасында белгіленген тәртіппен жүзеге асырылады.


[bookmark: z705]Параграф 1. Жыл бойы жұмыс істейтін балалардың білім беру-сауықтыру орталықтары (кешендері) қызметі туралы

25. Жыл бойы жұмыс істейтін балалардың білім беру-сауықтыру орталықтары (кешендері) (бұдан әрі – ЖБЖІББСО) 7 жастан 17 жасқа дейінгі балалардың толыққанды физикалық, психологиялық және моральдық-адамгершілік дамуы үшін жағдай жасауға бағытталған. 
26. Ауысымның ұзақтығы 15-тен 20 күнге дейін. 
27. Мектеп жасындағы балалар, оның ішінде ерекше білім беру қажеттіліктері бар балалар және шығармашылық, спорттық және зияткерлік халықаралық, республикалық, өңіраралық, қалалық, мектеп олимпиадаларының, байқаулардың, турнирлердің, жарыстардың жеңімпаздары мен жүлдегерлері болып табылатын жекелеген санаттағы балалар, сондай-ақ балалар қозғалысының көшбасшылары мен төтенше жағдайларда зардап шеккен балалар ЖБЖІББСО тәрбиеленушілері болып табылады.   
28. ЖБЖІББСО қызметінің мақсаты денсаулық сақтау, білім беру, тәрбие, жеке тұлғаны дамыту және кәсіби өзін-өзі анықтау саласындағы баланың құқықтарын қамтамасыз ету болып табылады.  
29. Көрсетілген мақсатты жүзеге асыру үшін ЖБЖІББСО мынадай міндеттерді іске асырады:
1) балаларды сауықтыру, жаман әдеттерді алдын-алу, психоактивті заттарды қолданудың алдын алу, инфекциялық және басқа да аурулардың профилактикасы, салауатты өмір салты дағдыларын қалыптастыру;
2) балалардың қоғамдағы өмірге әлеуметтік бейімделуі, өмірлік дағдыларды, белсенді азаматтық ұстанымды, дүниетанымдық мәдениетті қалыптастыру;
3) құқық бұзушылық пен қылмыстың, лудоманияның, ойынға тәуелділіктің, діни экстремизмнің алдын алу;
4) ғылыми-техникалық, көркем шығармашылықта, спортта, туризмде, өлкетануда және танымдық қызметтің басқа да түрлерінде құзыреттерді кеңейту және тереңдету;
5) белсенді демалысты танымал ету және өмірлік дағдыларды практикалық қолдану.
30. ЖБЖІББСО қызметінің мәні: 
1) сауықтыру қызметтері;
2) белсенді демалыс;
3) қосымша білім беру;
4) орта білім берудің білім беру бағдарламаларын игеру;
5) оқу-сауықтыру ұйымдарының қызметін әдістемелік сүйемелдеу;
6) ЖБЖІББСО жұмыс істейтін педагогтерді оқыту; 
7) балалар мен ересектерге арналған халықаралық, республикалық, өңіраралық және өңірлік мәдени-бұқаралық, спорттық-сауықтыру, әскери-патриоттық, ғылыми-практикалық, техникалық, туристік, экологиялық, өлкетану іс-шараларын, байқауларды, жарыстарды, фестивальдарды, акцияларды, конференцияларды, семинарларды, сондай-ақ ЖБЖІББСО жүзеге асыратын қызметтің басқа да түрлерін өткізу. 
31. ЖБЖІББСО жұмыс режимі ішкі еңбек тәртібінің ережелерімен белгіленеді және Қазақстан Республикасы Еңбек заңнамасының нормаларына қайшы келмейді.  
32. ЖБЖІББСО материалдық-техникалық базасын құру және дамыту құрылтайшының қаражаты, ақылы негізде көрсетілетін қызметтерден түсетін кірістер есебінен жүзеге асырылады.  
33. Білім алушыларды әлеуметтік бейімдеу және білім беру процесін іске асыру мақсатында ЖБЖІББСО-та әлеуметтік-педагогикалық, психологиялық және медициналық қызметтер құрылады. 
34. Балаларға медициналық көмекті қамтамасыз ету ЖБЖІББСО басшысына жүктеледі. ЖБЖІББСО басшысы медицина қызметкерлерінің жұмысы үшін тиісті жағдайлары бар жайларды беруді, сондай-ақ ЖБЖІББСО-та балалардың денсаулығын сақтау және нығайту мақсатында олардың жұмысын бақылауды жүзеге асыруды қамтамасыз етеді. 


Параграф 2. Маусымдық жұмыс істейтін балалардың білім беру-сауықтыру орталықтарының (кешендерінің) қызметі туралы

35. Маусымдық жұмыс істейтін балалардың білім беру-сауықтыру орталықтарының (кешендерінің) қызметі (бұдан әрі – МЖІББСО) қызметі 8 жастан 16 жасқа дейінгі балалардың толыққанды дене, психологиялық және рухани-адамгершілік дамуы үшін жағдайлар жасауға бағытталған. 
36. Жазғы маусымда болу ұзақтығы 10-нан 20 күнге дейін, қысқы, көктемгі және күзгі маусымда 5-тен 7 күнге дейін, демалыс және мереке күндері 2-ден 4 күнге дейін.
37. МЖІББСО қызметінің мақсаты баланың жеке тұлғалық дамуы, денсаулықты нығайту, әлеуметтену және кәсіби өзін-өзі анықтау саласындағы құқықтарын қамтамасыз ету болып табылады. 
38. МЖІББСО міндеттері:  
1) балалардың қоғамдағы өмірге әлеуметтік бейімделуі, еңбек және басқа да өмірлік дағдыларды қалыптастыру;
2) құқық бұзушылық пен қылмыстың, діни экстремизмнің алдын алу;
3) жаман әдеттердің, инфекциялық және басқа да аурулардың алдын алу, салауатты өмір салты дағдыларын қалыптастыру;
4) белсенді азаматтық ұстанымды, дүниетанымдық мәдениетті қалыптастыру;
5) ғылыми-техникалық, көркем шығармашылықтағы, спорттағы, туризмдегі, өлкетанудағы және танымдық қызметтің басқа да түрлеріндегі білімдерін, іскерліктері мен дағдыларын кеңейту және тереңдету;
39. МЖІББСО қызметінің мәні: 
1) сапалы сауықтыру қызметтері;
2) белсенді демалыс;
3) қосымша білім беру;
4) МЖІББСО-да жұмыс істейтін педагогтерді оқыту;
5) республикалық, өңіраралық және өңірлік мәдени-бұқаралық, спорттық-сауықтыру, әскери-патриоттық, ғылыми-практикалық, техникалық, туристік, экологиялық, өлкетану іс-шараларын, байқаулар, жарыстар, фестивальдер, конференциялар, акцияларды, балалар мен ересектерге арналған семинарларды, сондай-ақ МЖІББСО жүзеге асыратын қызметтің басқа да түрлерін өткізу. 
40. МЖІББСО жұмыс режимі ішкі еңбек тәртібі ережелерімен белгіленеді және Қазақстан Республикасы Еңбек заңнамасының нормаларына қайшы келмейді.  
41. МЖІББСО материалдық-техникалық базасын құру және дамыту құрылтайшының қаражаты, ақылы негізде көрсетілетін қызметтерден түсетін кірістер есебінен жүзеге асырылады. 
42. Балаларға медициналық көмекті қамтамасыз ету МЖІББСО басшысына жүктеледі. МЖІББСО басшысы медицина қызметкерлерінің жұмысы үшін тиісті жағдайлары бар жайларды беруді, сондай-ақ МЖІББСО-да балалардың денсаулығын сақтау және нығайту мақсатында олардың жұмысын бақылауды жүзеге асыруды қамтамасыз етеді.




